
GRUPOS DE TRABALLO 

GRUPOS DE TRABALLO EN 
OURENSE: 

—O Seminario de Ciencias Naturais 
do I. B. «Otero Pedrayo» de Ourense es tá 
traballando en: 

?  Inventarios de recursos do Institu-
to relacionado coas Ciencias naturais.  

?  Educación ambiental na cidade. 
Para calquera información ou colabo-
ración podedes poñervos en contacto co 
devandito Seminario. 

* * * 

—Rafael Losada Liste, profesor de 
Matemáticas do I. B. de Xinzo e Conchi-
ta Rodríguez, profesora de Matemáticas 
do I.B. de Verín están tentando traba llar 
sobre: 

?  Confección e inventario de xogos 
con carácter matemático e contido ma-
temático. 

Solicitan bibliografía sobre os temas: 
—Relación entre medida na arte, a 

estética e a matemática. 
—Figuras na Física, Ciencias e Mate-

máticas (propiedades de ...) particular-
mente cónicas.  

* * * 
 

—O grupo formado por: Antonio 
Gómez Agregán do 1.B. de Xinzo; Xa-
bier Carreira do I.B. de Ribadavia; X. 
Anxo Corral do I.B. de Verín; María e 
Manolo do Colexio de E.X.B.-Cova-
donga e Barcala do I. B. de Verín, van 
traballar sobre: «Experimentos caseiros 
en Ciencias».  

A INDUSTIA QUIMICA EN GALICIA E 
A SUA RELACION CO ENSINO 

A nosa intención á hora de levar a 
cabo este traballo é a obtención de datos, 
suministrados, neste caso polas industrias 
químicas instaladas na nosa comunidade 
autónoma. 

Partimos da desconexión existente 
entre o ensino de química nas aulas e a 
producción química realizada nas indus-
trias.  

Os puntos a estudiar serán os seguin-
tes: 

—Materia prima, fixándonos en as-
pectos como cantidade utilizada anual-
mente, procedencia, etc. 

—Productos que se obteñen, 
especificando cantidades anuais, destino, 
•posi ble aplicación noutras industrias... 

—Diagrama de (luxo dos procesos 
químicos de obtención. 

—Influencias no medio ambiente, ta-
les como verquidos, solucións á conta-
minación, instalación de depuradoras... 

—Compoñente humano da empresa: 
número de empregados, indicando espe-
cialmente a cantidade de titulados supe-
riores en Ciencias e titulados en FP-2 de 
Química. 

—Posibilidades de realizar unha 
visita escolar en cada unha das empresas. 
Tódolos datos recollidos poderán ser 
utilizados no campo do ensino, concre-
tamente para a súa posible realización no 
laboratorio escolar. Claro está que non 
podemos esquece-las limitacións de dito 
laboratorio, nin tampouco da propia 
finalidade do mesmo. Tendo en conta 
tamén que a gran escala da química 
industrial require métodos diferentes ós 
do laboratorio, como poden ser: 

—Escolle-las materias primas 
axeitándoas ós recursos do lugar. -
Realización de procesos industriais de 
fluxo continuo (no laboratorio requí rese 
simplemente unha pequena preparación). 

—O problema enerxético dos proce-
sos químicos é extremadamente impor-
tante, hai que busca-los aspectos termo-
dinámicos e cinéticos axeitados e tratar 
de aproveita-la enerxía das reaccións 
exotérmicas.  

Ata agora visitamos unhas vinte in-
dustrias da provincia da Coruña, entre as 
que están: Repsol, Carburos Metálicos, 
Estrella de Galicia, Leyma... 

Os principais datos de cada industria 
son facilitados por un químico, tendo en 
conta que só interesa coñece-los princi-
pios xerais e detalles dos procesos indus-
triais. Datos técnicos e outros datos que 
supoñan competencia entre as empresas 
non se piden. Algunhas industrias teñen 
películas, vídeos e material audiovisual 
que inclúen exemplos sobre as materias 
primas e productos obtidos.  

Como as nosas posibilidades vense li-
mitadas á zona da Coruña solicitamola 
colaboración de todos aqueles membros 

de ENCIGA que estean interesados no 
proxecto, en especial de outras zonas de 
Galicia. Para iso, poden poñerse en con-
tacto no I.B. «Alfredo Brañas» de Car-
ballo, con Mercedes Neira ou Elena 
Prada. 

GRUPO DE TRABALLO DE 
BERGANTIÑOS: 

Este Grupo formouse o pasado mes 
de febreiro co 6n de coordena-la ensi -
nanza das Ciencias nos distintos niveis 
non universitarios, así como analiza-los 
múltiples problemas existentes. Creá-
ronse comisións que están estudiando 
pormenorizadamente, programas, plan-
texamentos didácticos, horarios e outros 
asuntos relacionados coas materias da 
área. 

As primeiras conclusións, de tipo xe-
ral, son as seguintes:  

1.— Hai un baixo número de horas 

lectivas adicadas ó ensino das Ciencias 
no Ciclo Superior da E.X.B. En concre-
to, tres horas semanais para Matemáticas 
e tres para Ciencias Naturais.  

2.— A ensinanza da Física, da Quími ca 
e das Ciencias Naturais debe iniciarse 
desde o punto de vista da observación e 
da experimentación mais ou menos sin-
xela, para conseguir basear solidamente 
os conceptos, sen entrar en excesivas 
formalizacións. Neste punto faise nota la 
carencia de medios nos centros.  

3.— Considerouse básico para o 
estudio das Ciencias un bo dominio das 
unidades de medida, polo tanto recomén-
dase a súa práctica reiterada. 

As comisións séguense reunindo e es-
peran poder facer propostas concretas, 
pero, dada a trascendencia do tema (so-
bre todo pensando na reforma que se 
acerca) o Grupo de Traballo anima a 
todo o profesorado galego a que traba lle 
na mesma liña con vistas a poder facer 
unha proposta común. 

 




